
Донишгоҳи миллии Тоҷикистон ба диссертатсияи Мирзоева Меҳрубону 
Умаровна дар мавзӯи: «Муҳоҷирати меҳнатй ва нақши интиқоли 
маблағҳои муҳоҷирон дар рушди иҷтимои иқтисодии Ҷумҳурии 
Тоҷикистон» барои дарёфти дараҷаи илмии номзади илмҳои иқтисодӣ аз 
рӯйи ихтисоси 08.00.11 - Иқтисодиёти нуфус ва демография пешниҳод 
шудааст.

1. Мутобиқати диссертатсия ба ихтисос ва самтҳои илм
Диссертатсияи Мирзоева Меҳрубону Умаровна дар мавзуи: 

«Муҳоҷирати меҳнатӣ ва нақши интиқоли маблағҳои муҳоҷирон дар 
рушди иҷтимои иқтисодии Ҷумҳурии Тоҷикистон» барои дарёфти 
дараҷаи илмии номзади илмҳои иқтисодӣ аз рӯйи ихтисоси 08.00.11 - 
Иқтисодиёти нуфус ва демография бандҳои 11. Муҳоҷирати аҳолӣ, 
таснифоти (классификатсияи) он (типҳо (навъҳо), намудҳо, шаклҳо) ва 
усулҳои арзёбӣ (ченкунӣ); равишҳои иқтисодӣ ва иҷтимоиву демографӣ 
дар омӯзиши муҳоҷирати аҳолӣ, эҳё ва рушди назарияи муҳоҷират; 
муҳоҷират дар назария ва консепсияҳои гузариши демографӣ; равандҳои 
муҳоҷиратӣ, тамоюл ва омилҳои онҳо; оқибатҳои иҷтимоию иқтисодӣ ва 
демографӣ; колонизатсия ва муҳоҷирати аҳолӣ дар таърихи ватаниву 
хориҷӣ ва таъсири он ба паҳншавии аҳолӣ, динамика ва тағйироти 
сохтори этникӣ, генетикӣ ва демографӣ, муҳоҷирати бебозгашт ҳамчун 
раванди демографӣ. 12. Муҳоҷирати байналмилалӣ; эмигратсия ва 
таъсири он ба рушди демографии мамлакатҳои эмигратсия, ба тағйироти 
иқтидорҳои меҳнатӣ, илмӣ-техникӣ ва зеҳнӣ; иммигратсия, сабабҳо ва 
нақши он дар рушди сиёсӣ, иҷтимоию иқтисодӣ ва демографии 
мамлакатҳои қабулкунанда; танзими давлатии равандҳои муҳоҷират; 
механизмҳои муосири идоракунии муҳоҷирати аҳолӣ; диаспораҳо ва 
ҳамватанони бурунмарзӣ; иқтидори онҳо дар рушди давлатҳо; агентиҳои 
хусусии шуғл ва ҳамкориҳои давлатию хусусӣ дар самти муҳоҷират; 
ҳифзи ҳуқуқию иҷтимоии муҳоҷирон ва аъзои оилаи онҳо; шаклҳои 
ғайрирасмӣ ва иҷбории муҳоҷират; хусусияти духелаи сиёсати 
муҳоҷиратии муосир. 13. Қонуниятҳои муосири муҳоҷирати ҷаҳонӣ; 
нақши муҳоҷират дар ташаккулёбӣ ва рушди бозорҳои ҷаҳонӣ ва миллии 
меҳнат; таъсири муҳоҷирати меҳнатӣ ба рушди иҷтимоию иқтисодӣ ва1



инноватсионии кишварҳои қабулкунанда ва интиқолдиҳандаи муҳоҷирон; 
нақши маблағҳои интиқолдодаи муҳоҷирон дар ҳаёту фаъолияти оилаҳои 
онҳо ва дар раванди рушди давлатҳо; муҳоҷирати дохилӣ ва паҳншавии 
аҳолӣ; шаҳришавӣ ва такрористеҳсолии аҳолӣ; ғунҷоиши демографии 
ҳудудҳо, мувофиқат менамояд.

2. Мубрамияти мавзуи таҳқиқоти диссертатсионй
Масъалаҳои муҳоҷирати меҳнатӣ ва нақши интиқоли маблағҳои 

муҳоҷирон дар рушди иҷтимоӣ-иқтисодии Ҷумҳурии Тоҷикистон тайи 
солҳои охир мавзуи баҳсталаб дар байни олимон ва коршиносони ватанӣ 
ба ҳисоб меравад, гарчанде олимону коршиносони хориҷӣ ва созмону 
институтҳои бонуфузи байналхалқӣ аз қабили Созмони Милали 
Муттаҳид, Ташкилоти байналхалқӣ оид ба муҳоҷират, Ташкилоти 
байналхалқии меҳнат, Бонки умумиҷаҳонӣ, Бонки рушди Осиё ва дигарон 
нисбати масъалаи мазкур баҳсу мунозира ва эродҳои зиёд надоранд.

Сиёсати муосири давлатии Ҷумҳурии Тоҷикистон дар самти 
муҳоҷирати меҳнатӣ пеш аз ҳама ба бартараф намудани муҳоҷирати 
ғайрирасмӣ дар асоси ташкили заминаҳои ҳуқуқӣ барои танзими ҷараёни 
муҳоҷират ва таъмин намудани ҳифзи ҳуқуқу манфиатҳои муҳоҷирон 
равона шудааст. Инчунин, якҷоя бо давлатҳои қабулкунандаи 
муҳоҷирони меҳнатӣ ташкили низоми ҳамоҳангии муҳоҷирати меҳнатӣ, 
ки ҳаҷман нисбат ба дигар намудҳои муҳоҷирати аҳолӣ хеле бузург 
мебошад, яке аз вазифаҳои асосӣ ба ҳисоб меравад. Ҳамзамон қайд 
кардан ба маврид аст, ки дар санадҳои меъёрию ҳуқуқии Ҷумҳурии 
Тоҷикистон марбут ба самти муҳоҷирати меҳнатӣ мақсадҳои иҷтимоӣ, 
иқтисодӣ ва стратегии давлатӣ муайян гардидаанд ва ин сиёсати 
пешгирифтаи мамлакатро дар самти муҳоҷират тасдиқ менамояд.

Таҷрибаи байналхалқӣ нишон медиҳад, ки муҳоҷирати меҳнатӣ дар 
раванди рушди иҷтимоӣ-иқтисодии ҳам кишварҳои қабулкунанда ва ҳам 
кишварҳои интиқолдиҳандаи муҳоҷирон нақши бузург дорад ва доир ба 
он олимону коршиносони дунё таҳқиқотҳои зиёдро ба анҷом расонидаанд 
ва он яке аз масъалаҳои мубрами рӯз ба ҳисоб меравад.

Соҳаи муҳоҷирати меҳнатӣ ва маблағҳои интиқолгардидаи 
муҳоҷирон ба ватани аҷдодиашон дар зисту зиндагии шаҳрвандон, баланд 
бардоштани некӯаҳволии аҳолӣ, паст кардани сатҳи камбизоатӣ дар 
ҷомеа, нигоҳдории қурби асъори миллӣ, мӯътадил гардонидани шиддати 
бозори меҳнат дар дохили мамлакат, тараққиёти кишвар ва фароҳам 
овардани шароити мусоиди иқтисодию иҷтимоӣ ва сиёсӣ нақши бебаҳо 
дорад. Аз ин лиҳоз бисёри кишварҳо афзалиятнокии соҳаи мазкурро дар 
рушди иқтисодию иҷтимоӣ ва инноватсионй қайд намуда, ҳамзамон 

кӯшиш менамоянд, ки самаранокии соҳаи муҳоҷиратро тавассути татбиқи 
сиёсати мақсаднок ва муосири муҳоҷиратӣ бештар намоянд.

Дар шароити Тоҷикистон нақши маблағҳои интиқолшудаи 
муҳоҷирони меҳнатӣ дар раванди рушд арзанда мебошад, зеро 
воридшавии ҳарсолаи маблағҳои зиёди муҳоҷирон қобилияти 
пардохтпазирии хонаводаҳои онҳоро дар соҳаҳои гуногуни хоҷагии халқи 
мамлакат таъмин менамояд ва пули гардиши муҳоҷирон дар баланд 
гардидани сатҳи буҷети оила ва пешрафти кишвар аҳамияти калон дорад.

3. Дараҷаи навгонии натиҷаҳои дар диссертатсия бадастомада ва 
нуктаҳои илмие, ки барои ҳимоя пешниҳод шудааст

Дараҷаи навгонии натиҷаҳои диссертатсионӣ аз таҳқиқотҳои 
гузаронидашуда бармеоянд, ки он дар асосноккунии назариявии таҳқиқи 
масъалаҳои муҳоҷират, ивазшавии шаклу хусусиятҳои он, нақши 
интиқоли маблағҳои муҳоҷирон ва таъсири он ба рушди иҷтимоию 
иқтисодии мамлакат, дар асоси омӯзиши таҷрибаи байналхалқӣ 
истифодаи самараноки маблағҳои муҳоҷирон дар раванди рушд, коркарди 
усулҳо ва механизми воридот ва содироти маблағҳои интиқолдиҳандаи 
муҳоҷирон ва дигар самтҳои омӯхташуда дарҷ карда шудаанд.

Нуктаҳои илмие, ки барои ҳимоя пешниҳод мешаванд, чунинанд:
- асосҳои назариявии ҷараёни муҳоҷирати меҳнатӣ дар давраи 

муосир ва усулҳо, механизм ва тартиби воридот ва содироти маблағҳои 
интиқолшуда бо дарназардошти фарқияти ҳисоби бонкии маблағҳои 
шахсони ҳуқуқӣ (соҳибкорон) ва шахсони воқеӣ (муҳоҷирон) таҳқиқ 
карда шуданд. Асоснок гардид, ки ҷараёни муҳоҷирати меҳнатӣ дар дунё 
ва дар Тоҷикистон низ ба шакли глобалӣ мубаддал гаштааст ва ин раванд 
сол ба сол афзоишёбанда мебошад. Дар асоси омӯзиши асарҳои олимони 
ватанию хориҷӣ маълум гардид, ки дар Тоҷикистон якчанд намуди 
муҳоҷират вуҷуд дорад ва тибқи қонунгузории Ҷумҳурии Тоҷикистон 
муҳоҷирати меҳнатии беруна бештар ҷиҳати рушди иҷтимоию иқтисодии 
мамлакат афзалият дорад ва ҳаҷман низ аз дигар намудҳои муҳоҷират 
бузург мебошад. Исбот гардид, ки маблағҳои интиқолшудаи муҳоҷирон 
ҳамчун шахси воқеӣ ва соҳибкорон ҳамчун шахси ҳуқуқӣ дар 
суратҳисоби алоҳида амалӣ карда мешаванд ва ин ду суратҳисоби бонкӣ 
ба якдигар тааллуқ надоранд. Омӯзиши масъалаи мазкур воқеияти 
фаъолияти бонкиро оид ба интиқоли маблағҳои муҳоҷирон муайян намуд;

- тавассути гузаронидани таҳқиқоти сотсиологӣ аз моҳи ноябри 
соли 2020 то моҳи феврали соли 2021 дар вилоятҳои Хатлону Суғд бо 
иштироки муҳоҷирони меҳнатии ба ватан баргашта асоснок карда шуд, ки 
нақши маблағҳои интиқолшудаи муҳоҷирон дар рушди хонаводаҳо ва 3



паст кардани сатҳи камбизоатии аҳолӣ, инчунин барои рушди иҷтимоию 
иқтисодии мамлакат ниҳоят калон аст. Бо сабаби он, ки пурсиши 
сотсиологӣ дар давраи паҳншавии босуръати касалии сирояткунандаи 
«коронавирус» гузаронида шуда буд, қисми зиёди пурсидашудагон 
(49,11%) маблағҳои интиқолшудаи муҳоҷирони меҳнатиро барои хӯрока 
сарф мекарданд, барои кишту кор 24,91%, хариди хона 8,58%, тӯю 
маъракаҳои оилавӣ 7,95%, пардохти таҳсили фарзандон 6,65%, барои 
муолиҷа 3,5%, хариди замин 3,48%. Ин гуна истифода бурдани маблағҳои 
муҳоҷирон бевосита барои рушди иҷтимоию иқтисодии хонаводаҳо ва 
ҷомеаи Тоҷикистон таъсири мусбӣ мерасонад;

- таҷрибаи байналхалқӣ оид ба татбиқи сиёсати мақсаднок ва 
самаранок дар самти муҳоҷирати меҳнатӣ ва оқилона истифода бурдани 
маблағҳои гузаронидашудаи муҳоҷирон дар рушди иҷтимоию иқтисодии 
кишварҳои қабулкунанда ва интиқолдиҳандаи муҳоҷирон омӯхта шуд. 
Барои Тоҷикистон истифода бурдани таҷрибаи кишварҳои бомуваффақ 
дар самти муҳоҷират ба монанди: ШМА, Федератсияи Россия, Олмон, 
Туркия, Сингапур, Ҳиндустон, Филиппин ва дигарҳо, ба мақсад мувофиқ 
аст.

- вазъи муосири муҳоҷирати меҳнатӣ ва аҳамияти интиқоли 
маблағҳои муҳоҷирон дар рушди иҷтимоию иқтисодии мамлакат мавриди 
таҳқиқ қарор дода шуд. Раванди муҳоҷирати меҳнатии беруна барои 
шаҳрвандони кишварамон мисли дигар давлатҳо хусусияти глобалӣ 
гирифтааст. Таҳлилҳо нишон медиҳанд, ки муҳоҷирон дар хориҷа ба 
мушкилиҳои зиёд дучор мегарданд ва ба ҳифзи иҷтимоию ҳуқуқӣ ниёз 
доранд Барои ҳалли душвориҳои мавҷудбуда, такмили қонунгузории 
миллӣ ва рушди ҳамкориҳои байниидоравию байнидавлатӣ тавассути ба 
имзо расонидани созишномаҳои нави байналхалқӣ бо кишварҳои 
қабулкунандаи муҳоҷирон зарур аст. Асоснок карда шуд, ки таносуби 
интиқоли маблағҳои муҳоҷирон нисбат ба ММД хеле баланд аст ва 
солҳои 2013-2014 он ба 53,2 ва 42,2% расида буд. Солҳои минбаъда ин 
нишондиҳанда то 30-35% пасттар гардид, вале бо дарназардошти 
мушкилиҳои мавҷудбуда дар бозори меҳнати дохили кишвар ва баланд 
будани сатҳи бекории шаҳрвандон, хулоса кардан мумкин аст, ки шиддат 
ба муҳоҷирати меҳнатии беруна давом хоҳад ёфт ва маблағҳои 
интиқолшудаи муҳоҷирони меҳнатӣ метавонанд дар рушди устувори 
иҷтимоию иқтисодии мамлакат нақши калон гузоранд. Афзоиши 
воридоти маблағҳои муҳоҷирони меҳнатӣ, инчунин ба мӯътадил 
гардидани системаи бонкӣ, қобилияти харидории шаҳрвандон, афзоиши

даромад ва талаботи аҳолӣ ба воридоти маҳсулот, паст кардани сатҳи 
камбизоатии аҳолӣ ва ҳалли дигар мушкилиҳо мусоидат менамояд;

- масъала оид ба таъсири пандемияи СОУГО-19 ба ҷараёни 
муҳоҷират, музди меҳнати муҳоҷирон ва ҳаҷми интиқоли маблағ ба 
оилаҳои муҳоҷирони меҳнатӣ омӯхта баромада шуд. Таҳлилҳо нишон 
доданд, ки дар соли аввали пандемия ҷараёни муҳоҷират ба хориҷа коҳиш 
ёфт ва он ҳамагӣ 129087 нафар муҳоҷирони меҳнатиро ташкил дод. Лекин 
дар соли 2021 сатҳи касалии сирояткунанда пасттар гардид ва шумораи 
муҳоҷирони меҳнатии Тоҷикистон низ то 373773 нафар афзоиш ёфт. 
Натиҷаи пурсиш нишон дод, ки дар давраи саршавии касалии 
коронавирус, яъне соли 2020 ба ҳисоби миёна музди меҳнати ҳармоҳаи 
муҳоҷирон тақрибан 30 ҳазор рубли россиягиро ташкил мекард. Баъд аз 
як соли паҳншавии касалии коронавирус бошад, яъне ба ҳолати аввали 
соли 2021 ҳаҷми миёнаи музди меҳнати ҳармоҳаи муҳоҷирон 45 ҳазор 
рублро ташкил кард ва дар ин давра муҳоҷирон тақрибан 40%-и музди 
меҳнати худро ба оилаҳояшон равон мекарданд.

- муҳоҷирати меҳнатии берунаи занон ва нақши оилаҳои муҳоҷирон 
дар раванди рушд таҳқиқ карда шуд. Маълум гардид, ки тамоюли 
муҳоҷирати меҳнатии занон афзоишёбанда мебошад. Агар солҳои 2003- 
2008 шумораи муҳоҷирон аз ҳисоби занон 4-7% -ро ташкил мекарда 
бошад, пас тайи солҳои охир ин зуҳурот то 13-15% афзоиш ёфтааст ва 
чунин ҳолат боиси нигаронист. Сабаби асосии ин гуна зуҳурот, аз ҳудуди 
Федератсияи Россия барои риоя накардани қонунгузории муҳоҷиратии ин 
кишвар берун кардани садҳо ҳазор нафар муҳоҷирони меҳнатии 
кишварамон аз ҳисоби мардон мебошад, ки дар чунин вазъият қисми 
занон ҷойи мардонро дар муҳоҷирати меҳнатӣ иваз кардаанд. Таҳқиқотҳо 
нишон медиҳанд, ки оилаҳои муҳоҷирон дар рушди хонаводаҳо ва беҳтар 
намудани вазъи иҷтимоию иқтисодии мамлакат фаъол мебошанд ва 
маблағҳоро самаранок истифода мебаранд.

Ҳамчунин, дар таҳқиқоти диссертатсионӣ эътимоднокии хулосаҳо 
бо натиҷаҳои амалӣ ва таҳлилҳои соҳавӣ асоснок гардида, аз ҷониби 
унвонҷӯ як қатор нишондиҳандаҳо мавриди баррасӣ ва арзёбӣ қарор дода 
шудаанд. Ҳамзамон, таҳлили нишондиҳандаҳои соҳавӣ бо такя ба 
сарчашмаҳои дақиқи соҳа анҷом ёфтааст.

Дар боби аввал - Унвонҷӯ дар боби аввали диссертасия, ки 
«Асосҳои назариявии таҳқиқи масалаҳои муҳоҷират ва нақши маблағҳои 
интиқолшудаи муҳоҷирон дар рушди иҷтимоию иқтисодӣ» моҳияти 
равандҳои муҳоҷират ва аҳамияти маблағҳои интиқолшудаи муҳоҷирон 
дар беҳтар гардидани некуаҳволии оилаҳо ва рушди иҷтимоию иқтисодии 

мамлакат, омилҳои асосии афзоиши ҷараёни муҳоҷират дар Ҷумҳурии 
Тоҷикистон, таҷрибаи пешқадами байналхалқӣ дар самти муҳоҷират ва 
истифодаи самараноки маблағҳои муҳоҷирон дар рушди иҷтимоию 
иқтисодии кишварҳо мавриди баррасӣ қарор дода, усулҳои актуалии 
масъаларо таҳқиқ намудааст (саҳ.34-50).

Дар боби дуюм - «Таҳлили вазъи муосири муҳоҷирати меҳнатӣ ва 
аҳамияти он дар рушди иҷтимоию иқтисодӣ» таҳлили вазъи муҳоҷирати 
меҳнатӣ ва истифодаи самараноки маблағҳои муҳоҷирон дар раванди 
рушд, таъсири пандемияи (Соу1с1-19) ба ҷараёни муҳоҷират ва интиқоли 
пулии муҳоҷирони меҳнатӣ, муҳоҷирати меҳнатии берунаи занон ва 
нақши оилаҳои муҳоҷирон дар рушди мамлакат мавриди омӯзиш ва 
баррасӣ қарор дода шуданд. (саҳ.82-97).

Ҳамчунин, илова ва натиҷагирии рушди минбаъдаи соҳаҳо дар боби 
сеЮм - «Роҳҳои самаранокии ҷалб намудани маблағҳои муҳоҷирони 
меҳнатӣ дар рушди иҷтимоию иқтисодӣ» усулҳо, механизм ва тартиби 
воридот ва содироти маблағҳои муҳоҷирони меҳнатӣ тавассути 
хизматрасониҳои бонкӣ, раванди баргаштани муҳоҷирони меҳнатӣ ва 
роҳҳои самараноки ҷалб намудани маблағҳои онҳо дар рушди иҷтимоию 
иқтисодӣ, тавсияҳо оид ба самаранок истифода бурдани равандҳои 
муҳоҷират дар рушди иқтисодию иҷтимоии мамлакат дида баромада 
шуданд. (саҳ.114-128).

Дар раванди ҳалли илмии масъалаҳои гузошташуда муносибатҳои 
методологӣ ва методии пажӯҳиш, ки муаллиф интихобу истифода 
намудааст, имконият додааст, ки натиҷаҳои судманди илмӣ дар самти 
таъмини субъектҳои соҳаи кишоварзӣ бо захираҳои молиявию қарзӣ, 
коркарди пешниҳодҳои илмиву амалӣ дар ҷодаи такмили роҳҳо ва 
методҳои баланд бардоштани самаранокии ин омилҳо рӯйи кор оянд. 
Асоснокии хулосаву пешниҳодҳои дар диссертатсия омада ва сатҳи 
илмияти онҳо аз он шаҳодат медиҳад, ки муаллиф асарҳои бунёдии 
олимони йқтисодии ватанию хориҷиро дар соҳаи назарияи самоягузорӣ, 
такмили механизмҳои сармояҳои ҷалбшаванда, бахусус самоягузории 
қарзӣ ва самаранокии онҳо эҷодкорона истифода бурдааст. Дар раванди 
таҳқиқоти диссертатсионй усулҳои иқтисодии таҳлил васеъ истифода 
шудаанд, махсусан: таҷриди (абстраксияи) илмӣ, таҳлил ва синтез, 
таҳлили сабабӣ-оқибатӣ, таҳлили маҷмуавӣ ва низомӣ, усули 
муқоисакунӣ, усули таҳлили эмпирикӣ, хулосабарорӣ, аналогия, таҳлили 
маълумоти оморӣ, ифодаёбии графикӣ ва ҷадвалии маводҳои аслӣ 
эҷодкорона истифода шудааст.

Заминаи иттилоотии тадқиқоти илмиро дастурҳо баромадҳо ва 
паёмҳои Асосгузори сулҳу ваҳдати миллӣ - Пешвои миллат, Президенти 
Ҷумҳурии Тоҷикистон, маълумоти Агентии омори назди Президенти 
Ҷумҳурии Тоҷикистон, Вазорати меҳнат, муҳоҷират ва шуғли аҳолии 
Ҷумҳурии Тоҷикистон, Вазорати молияи Ҷумҳурии Тоҷикистон, Бонки 
миллии Тоҷикистон, Ташкилотҳои молиявию қарзи дар Ҷумҳурии 
Тоҷикистон маводи конфронсҳои илмию амалӣ, монографияҳо ва дигар 
маводи дар нашрияҳои даврӣ чопшуда, захираҳои иттилоотии «1п1егпе1» 
ташкил додаанд. Шиносоӣ бо кор нишон медиҳад, ки муаллиф 
мустақилона далелҳои омориро вобаста ба мақсади таҳқиқот ҷамъ оварда, 
коркард ва таҳлил намудааст.

4. Асоснокй ва эътимоднокии хулосаҳо ва тавсияҳои дар диссертатсия 
зикршуда.

дар раванди таҳлилу таҳқиқи мавзуъ, бо миқдори зарурии маводе, 
ки дар ҷараёни таҳқиқот истифода мешаванд, эътимоднокии манбаъҳои 
иттилоотии ҷамъовардашуда ва коркардашуда оид ба мавзуи таҳқиқот, бо 
тасдиқи муқаррароти илмии пешниҳодкардаи муаллиф, ки бо 
гузаронидани ду пурсиши сотсиологӣ аз тарафи муаллиф дар минтақаҳои 
кишварамон ба даст оварда шудаанд, дакиқии маълумотҳо, кифоягии 
ҳаҷми маводҳои таҳқиқотӣ, коркарди омории натиҷаҳои таҳқиқот, 
интишороти мақолаҳои илмӣ ва илмӣ-оммавӣ, аз ҷониби муаллиф дар 
рӯзномаю маҷаллаҳо, инчунин бо омода кардани саволномаҳо барои 
кормандони бонкӣ ва муҳоҷирони меҳнатӣ ва пуркунии онҳо, тасдиқ 
мегардад. Хулосаҳо ва тавсияҳо дар асоси таҳлили илмии натиҷаҳои 
таҳқиқоти назариявӣ ва таҷрибавӣ омода карда шудаанд.

5. Аҳамияти илмй, амалй, иқтисодй ва иҷтимоии натиҷаҳои 
диссертатсия

Доир ба аҳамияти илмии диссертатсия қайд кардан лозим аст, ки 
муаллиф кӯшиш намудааст доир ба омӯзиши асосҳои назариявии 
масъалаҳои муҳоҷират асарҳои зиёди олимони ватанӣ ва хориҷиро 
мутолиа намояд. Зеро, то ҳоло нисбат ба мафҳуми муҳоҷират ва намудҳои 
он, усулҳо ва методологияи воридот ва содироти маблағҳои 
интиқолшудаи муҳоҷирон, муайян намудани мақом ва вазъи ҳуқуқии 
муҳоҷирон дар ҳудуди кишвари қабулкунанда ва интиқолдиҳанда, нақши 
муҳоҷирон ва диаспораҳо дар рушди иҷтимоию иқтисодии мамлакатҳо, 
инчунин оид ба дигар масъалаҳои муҳоҷират фикру ақидаи ягонаи 
олимону коршиносон вуҷуд надорад. Вобаста ба ин, муаллиф дар 
параграфи 1.1. мафҳуми “муҳоҷират”-ро аз нуқтаи назари худ бо 
дарназардошти ба инобат гирифтани меъёрҳои ҳуқуқӣ нисбат ба мақоми7



муҳоҷирон, такмил додааст. Ба ғайр аз он, мафҳуми “муҳоҷирати 
меҳнатии байналхалқӣ”-ро, ки то ҳоло дар қонунгузории миллӣ ва хориҷӣ 
дарҷ карда нашудааст, пешниҳод менамояд. Инчунин, тавассути 
ҳамкориҳо бо бонкҳои ҷумҳуриявӣ, усулҳо, механизм ва тартиби воридот 
ва содироти маблағҳои интиқолшуда бо дарназардошти фарқияти ҳисоби 
бонкии маблағҳои шахсони ҳуқуқӣ (соҳибкорон) ва шахсони воқеӣ 
(муҳоҷирон) таҳқиқ ва асоснок карда шуданд.

Аҳамияти амалии натиҷаҳои диссертатсия аз он иборат мебошад, ки 
натиҷаҳои таҳқиқот мумкин аст дар фаъолияти мақомоти давлатии 
ҷумҳуриявӣ ва минтақавӣ, муассисаҳои таълимоти олӣ ва илмии 
мамлакат тавассути омӯзиши фанни муҳоҷират, дигар ташкилоту 
идораҳои давлатӣ ва ғайридавлатӣ, инчунин дар таҳияи барномаю 
стратегияҳои давлатӣ оид ба рушди иқтисодию иҷтимоӣ ва идоракунии 
давлатии муҳоҷират, истифода бурда шаванд.

Аҳамияти иқтисодӣ ва иҷтимоии натиҷаҳои диссертатсия бошад аз 
он иборат аст, ки муаллиф мавзуи таҳқиқотии худро маҳз ба ҳамин 
масъала бахшидааст. Дар ҳамаи матни диссертатсия оид ба зарурати 
танзими равандҳои муҳоҷират ва таъмин намудани ҳифзи ҳуқуқу 
манфиатҳои муҳоҷирон, инчунин нақши интиқоли маблағҳои муҳоҷирон 
дар рушди иҷтимоию иқтисодии мамлакат масъалагузорӣ карда шудааст. 
Муаллиф таҷрибаи байналхалқиро бо он мақсад омӯхтааст, ки 
самаранокии самти муҳоҷирати меҳнатиро дар раванди рушд нишон 
диҳад ва натиҷаҳои беҳтарини он дар Тоҷикистон татбиқ карда шаванд. 
Таҳлилҳо тасдиқ менамоянд, ки миқдори маблағҳои интиқолшудаи 
муҳоҷирон ба кишварамон ҳар сол тақрибан 2,5 млрд. доллари амрикоиро 
ташкил медиҳад ва ин раванд тайи даҳсолаҳои охир устувор мебошад. 
Дар сурати рушди фаъолият дар ин самт, миқдори маблағҳои 
интиқолшуда аз хориҷа ба маротиб афзоиш меёбанд ва маблағҳои 
муҳоҷирон - шаҳрвандони кишварамон ва ҳамватанони бурунмарзӣ 
метавонад яке аз сармояҳои асосӣ дар рушди иҷтимоию иҷтисодии 
мамлакат ва баланд шудани некуаҳволии аҳолии кишвар барои 
даҳсолаҳои оянда гардад. Ҳамзамон бо ин гуфтан мукин аст, ки равишҳои 
амалӣ ва натиҷавии масъалаи мазкурро унвонҷӯ дар боби дуюм таҳлил 
намуда, дурнамои рушди онро дар боби сеюм баён намудааст (саҳ.128- 
144).

6. Нашри натиҷаҳои диссертатсия дар маҷаллаҳои 
тақризшавандаи илмй

Таҳқиқоти диссертасионии донишҷӯ дар як қатор маҷаллаҳои илмии 
тақризшаванда нашр гардиданд, ки давоми мантиқиии кори анҷомгардида 

мебошад. Илова бар ин муқаррароти натиҷаҳои асосии диссертасия дар 12 
мақолаҳои илмӣ, аз ҷумла 6 мақола дар маҷалаву нашрияҳои мансуб ба 
нашрияҳои тақризшавандаи тавсиянамудаи КОА-и назди Президенти 
Ҷумҳурии Тоҷикистон нашр гардидаанд. Маҷмуан, ҳаҷми корҳои илмии 
чопгардида вобаста ба мавзуи диссертатсия 4,2 ҷ.ч-ро ташкил медиҳад, ки 
тибқи талаботҳои мавҷуда муҳтавои асосии паҳлуҳои гуногуни 
диссертатсияро инъикос менамояд.
7. Мутобиқати барасмиятдарории диссертасия ба талаботи Комиссия

Диссертатсияи унвонҷӯ дар заминаи муқаррароти низомномаи КОА-и 
назди Президенти Ҷумҳурии Тоҷикистон омода гардида, муқадима, 
мубрамии мавзуи таҳқиқот, дараҷаи таҳқиқоти мавзуи илмӣ, робитаи 
таҳқиқот бо барномаҳо (лоиҳаҳо) ва мавзуъҳои илмӣ, мақсади таҳқиқот, 
вазифаҳои таҳқиқот, объекти таҳқиқот, мавзуи таҳқиқот, навгониҳои 
илмии таҳқиқот, аҳаммияти назариявӣ ва амалии таҳқиқот, нуктаҳои ба 
ҳимоя пешниҳодшаванда, дараҷаи эътимоднокии натиҷаҳо, мутобиқати 
диссертатсия ба шиносномаи ихтисоси илмӣ, саҳми шахсии довталаби 
дараҷаи илмӣ дар таҳқиқот, интишорот аз рӯйи мавзуи диссертатсия, 
сохтор ва ҳаҷми диссертатсия ба таври мукаммал моҳияти диссертатсияро 
дар бар гирифта, асосҳои илмӣ ва амалии онро дар сатҳи зарурӣ инъикос 
менамоянд. Ғайр аз ин як қатор меъёрҳои дигари диссертатсия: ҳаҷм, 
ҷадвалу диаграммаҳо, ададбиёти истифодашуда ва монанди инҳо аз 
тарафи унвонҷӯ ҳангоми таҳияи диссертатсия низ риоя гардидаанд.

8. Камбудиҳои таҳқиқоти диссертасионӣ. Новобаста ба 
муваффақияту комёбиҳои таҳқиқоти диссертасионии унвонҷӯ, ки дорои 
арзиши баланди илмӣ мебошанд, як қатор камбудию норасоиҳоро низ 
мушоҳида кардан мумкин аст, ки онҳо арзиши баланди таҳкиқотро коста 
наменамоянд. Ҳамзамон бо ин, ислоҳи норасоӣ ва камбудиҳои мазкур 
моҳияти амалию методологии диссертасияро беҳтар менамуданд:

9. Хулоса
Албатта, таҳқиқоти диссертатсионӣ аз нигоҳи муқарриз дорои як 

қатор носаҳеҳиҳо аст, ки дар умум наметавонад сифати илмӣ ва меҳнати 
таҳқиқотии муаллифро коста намояд. Эроду дархости муқарриз чунин 
аст:

1. Дар параграфи 1.1. (саҳ. 31) зуҳуроти нав марбут ба муҳоҷирати 
меҳнатии дохилӣ, ки дар қонунгузории миллӣ ифода наёфтааст, мавриди 
омузиш қарор дода шуд ва он дар байни аҳолии кишвар ҳамчун мафҳуми 
“мардикорон” маънидод карда мешавад. Лекин, масъалаи мазкур ба таври 
васеъ омӯхта нашудааст, гарчанде чунин зуҳурот дар пойтахти мамлакат 
ва шаҳру ноҳияҳои калони кишвар вуҷуд дорад ва ҷиҳати танзими9



давлатии ин гуна ҷараёни муҳоҷиратӣ дар дохили ҷумҳурӣ фикру 
мулоҳизаҳо ва пешниҳодҳои муаллиф ба мақсад мувофиқ мебошанд.

2. Дар диссертатсия паҳлуҳои гуногуни самти муҳоҷирати меҳнатӣ 
ва мушкилию роҳҳои ҳалли масъала мавриди омӯзиш қарор дода 
шудаанд. Аммо, аз руи фикру ақидаи муаллиф, Ҷумҳурии Тоҷикистон ба 
кадом натиҷаҳои хуб дар самти муҳоҷирати меҳнатӣ ноил гардидааст ва 
ҷиҳати беҳтар намудани фаъолият барои Тоҷикистон истифода бурдани 
таҷрибаи кадом давлатҳои муваффақ дар ин самт ба мақсад мувофиқ 
мебошад ва асоснок кунед, ки барои чӣ?

3. Мутобиқи омӯзиши кори диссертатсионӣ маълум мешавад, ки 
муаллиф қонунгузории миллиро дар самти муҳоҷирати меҳнатӣ 
омӯхтааст ва худи муаллиф қайд менамояд, ки Тоҷикистон заминаи хуби 
қонунгузориро ташкил кардааст. Ҳамзамон, дар саҳ. 145 доир ба зарурати 
қабули лоиҳаи Қонуни Ҷумҳурии Тоҷикистон “Дар бораи муҳоҷирати 
меҳнатӣ” масъалагузорӣ карда шудааст. Хуб мебуд, ки муаллиф мавқеи 
худро доир ба масъалаи гузошташуда пешниҳод мекард.

4. Дар параграфи 2.1. омӯзиши масъала ба таҳлили вазъи 
муҳоҷирати меҳнатӣ бахшида шудааст. Ба ҳамагон маълум аст, ки тайи 
солҳои охир шумораи зиёди муҳоҷирони меҳнатии кишварамон аз 
қаламрави Россия ронда мешаванд. Аз ин хотир хуб мебуд, ки дар 
диссертатсия мушкилиҳои ҳозираи муҳоҷирон ва аъзои оилаи онҳо дар 
Россия васеътар омӯхта мешуданд ва дар баробари ин, роҳҳои халли 
камбудиҳо пешниҳод мегардид. Инчунин, агар муаллиф масъалаи 
диверсификатсияи муҳоҷирати меҳнатии шаҳрвандони кишварамонро ба 
хориҷа мавриди омӯзиш ва таҳлил қарор медод, бар манфиати кор мебуд.

5. Яке аз вазифаҳои таҳқиқоти диссертатсионӣ аз аҳамияти 
интиқоли маблағҳои муҳоҷирон дар рушди иҷтимоию иқтисодии 
мамлакат иборат мебошад. Муаллиф дар асоси пурсишҳои сотсиологии аз 
тарафи ӯ гузаронидашуда оё метавонад масъалаи мазкурро бо 
дарназардошти мисолҳо асоснок намояд?

Аммо эроду дархостҳое, ки дар боло зикр шудаанд, сатҳи 
назариявию амалии таҳқиқоти диссертатсионии Мирзоева Меҳрубону 
Умаровна коҳиш намедиҳад. Дар диссертатсия таҳқиқоти ҷиддии илмӣ 
буда, мустақилияти муаллифро дар пажӯҳишу ҳалли муаммоҳо ва нақши 
муҳоҷирони меҳнатӣ дар рушди иҷтимои иқтисоди кишвар ва роҳҳои 
самаранок истифодабарии маблағҳои интиқолнамудаи муҳоҷирон дар бар 
мегирад.

Автореферати диссертасия мазмуни асосии таҳқиқоти10



диссертатсиониро дар худ инъикос намудааст ва дар он навгониҳои илмӣ, 
ки ба ҳимоя бароварда мешавад, ҷой гирифтааст.

Аз нигоҳи мазмуни илмӣ ва шакли баён диссертатсия дар мавзуи 
«Муҳоҷирати меҳнатӣ ва нақши интиқоли маблағҳои муҳоҷирон дар 
рушди иҷтимои иқтисодии Ҷумҳурии Тоҷикистон» бешубҳа кори илмиву 
тахассусӣ буда, дар он ҳалли муаммои илмӣ, ки аҳамияти муҳимму 
афзалиятнокро дар рушди илми иқтисоди ватанӣ доро аст, комилан ба 
талаботи Низомномаи КОА назди Президенти Ҷумҳурии Тоҷикистон 
ҷавобгӯй аст. Аз ин лиҳоз муаллифи он Мирзоева Меҳрубону Умаровна 
сазовори дараҷаи номзади илмҳои иқтисодӣ аз рӯйи ихтисоси 08.00.11 - 
Иқтисодиёти нуфус ва демография мебошад.

